
Lizingning to‘liq qiymati 

_________________________________ 

(raqam va so‘z bilan yoziladi) 

 

 

 

 

______ - SONLI LIZING SHARTNOMASI 

(ikki tomonlama)  

 

____________ shahri                                 20__ yil ” __”________ 

 

O‘zbekiston Respublikasi aksiyadorlik-tijorat Xalq banki nomidan (bundan buyon matnda “Lizing beruvchi” 

deb yuritiluvchi) 20__ yil “__” _______dagi __ - sonli ishonchnoma asosida faoliyat yurituvchi 

_________________________ filiali boshqaruvchisi/boshlig‘i _________________________________ bir 

tomondan va _____________________________________ nomidan (bundan buyon matnda “Lizing oluvchi” deb 

yuritiluvchi) Nizom/ishonchnoma asosida faoliyat yurituvchi direktor ___________________________________, 

ikkinchi tomondan (keyinchalik matnda “Taraflar” deb ataluvchilar) ushbu shartnomani (keyinchalik matnda – 

“Shartnoma”) quyidagilar haqida tuzdilar: 

 

Shartnomada qo‘llaniladigan atamalar va tushunchalarning ta’riflari: 

Lizing shartnomasi – lizing berish haqidagi shartnoma. Bank (lizing beruvchi) lizing shartnomasida ko‘zda 

tutilgan lizing ob’ektini tadbirkorlik sub’ektiga (lizing oluvchi) lizing shartlari asosida taqdim etish majburiyatini o‘z 

zimmasiga olgan hamda tadbirkorlik sub’ekti lizing to‘lovlarini qaytarish majburiyatini o‘z zimmasiga olgan 

shartnoma.  

Lizing oluvchi — ushbu lizing shartnomasi bo‘yicha lizing ob’ektini egalik qilish va foydalanish uchun 

olayotgan xo‘jalik yurituvchi tadbirkorlik sub’ekti.  

Lizing beruvchi – ushbu lizing shartnomasi bo‘yicha lizing oluvchiga kelgusida topshirish maqsadida lizing 

ob’ektini mulk qilib oluvchi - AT Xalq banki.  

Sotuvchi – lizing ob’ektini Lizing beruvchiga sotadigan shaxs. 

Lizing ob’ekti – iste’mol qilinmaydigan, tadbirkorlik faoliyati uchun foydalaniladigan har qanday ashyolar 

(yer uchastkalari va boshqa tabiat ob’ektlari bundan mustasno).  

Buyurtmanoma – Lizing oluvchining LOni sotib olish va lizingga berish uchun Lizing beruvchiga taqdim 

qilingan arizasi. 

Oldi-sotdi shartnomasi – Lizing beruvchi va Sotuvchi o‘rtasida Lizing oluvchiga LOni mazkur Shartnomada 

belgilangan shartlarda lizingga berish bo‘yicha tuzilgan oldi-sotdi shartnomasi.  

Lizing to‘lovlari – lizing beruvchining lizing ob’ektini olish uchun qilgan xarajatlarining hammasi yoki ko‘p 

qismi, shuningdek lizing ob’ektini yetkazib berish va belgilangan maqsadda foydalanish uchun uni yaroqli holga 

keltirish bilan bog‘liq bo‘lgan boshqa xarajatlarining lizingga oluvchi tomonidan qoplanishi hamda lizing beruvchi 

daromadi yig‘indisi. 

Lizing ob’ektining qiymati — LOning bahosi va uni yetkazib berish, foydalanish uchun yaroqli holga 

keltirish bilan bog‘liq bo‘lgan xarajatlar yig‘indisi. 

Lizing muddati – LO Lizing oluvchining egaligiga va foydalanishi uchun beriladigan muddat. 

Maxfiy axborot – shartnomani tuzish va bajarish vaqtida taraflar bir-biridan olgan barcha ma’lumotlar. 

 

l. SHARTNOMA PREDMETI 

1.1. Lizing beruvchi Lizing oluvchining buyurtmasiga muvofiq, Lizing beruvchi, Sotuvchi va Lizing oluvchi 

o‘rtasida tuziladigan oldi-sotdi shartnomasi shartlariga asosan pul mablag‘larini investitsiya qiladi va Sotuvchidan 

Lizing oluvchining buyurtmasi (1-ilova)da ko‘rsatilgan model, jamlanish va miqdordagi LO o‘ziga mulk qilib sotib 

oladi hamda uni Lizing oluvchiga mazkur Shartnomada belgilangan shartlarda, keyinchalik Lizing oluvchiga mulk 

bo‘lib o‘tish imkoniyati bilan vaqtincha egalik qilish va foydalanish uchun topshiradi.  

1.2. LO Lizing oluvchi tomonidan tanlangan. Lizing beruvchi LOning tanlovi uchun va uning Lizing 

oluvchining manfaatlariga va/yoki ishlatish maqsadlariga nomuvofiq bo‘lishi ehtimoli uchun javobgar bo‘lmaydi. 

1.3. Lizing beruvchi Sotuvchining layoqatsizligi, shuningdek Sotuvchining oldi-sotdi Shartnomasidan kelib 

chiqadigan majburiyatlari va talablarining bajarmasligi yoki tegishlicha bajarmasligi xavfini zimmasiga olmaydi, 

Sotuvchining o‘z majburiyatlarini bajarmasligi yoki lozim darajada bajarmasligi Lizing beruvchining LO qiymatini 

to‘lashni kechiktirganligi tufayli yuz bergan hollar bundan mustasno. Lizing oluvchi LOni mustaqil tanlaganligi 

sababli, lizing to‘lovlarini to‘lashni kechiktirishga, LO dan voz kechishga yoki ushbu Shartnomani LO yetkazib 

berilmaganligi, to‘liq yetkazib berilmaganligi yoki sifati lozim darajada bo‘lmagan LO yetkazib berilganligi uchun, 

ko‘rsatib o‘tilgan kamchiliklar Lizing beruvchining aybdor xatti-harakatlarining (harakatsizligining) oqibatida 

vujudga kelgan hollardan tashqari, ushbu Shartnomani bekor qilishga haqli emas. 

1.4. Mol-mulkning oldi-sotdi shartnomasini tuzishda Lizing beruvchi Lizing oluvchi bilan shartnomaning 

quyidagi shartlarni kelishib olishi lozim:  

- LOni yetkazib berish muddati va shartlari; 

- Sotuvchiga Lizing oluvchining e’tirozlarini taqdim etish va uning ularni qondirishi tartibi; 

- LO ning kafolatli va kafolatdan keyingi xizmat ko‘rsatilishini taqdim etishning tartibi va shartlari. 

1.5. Taraflar tomonidan lizing muddati LO Lizing oluvchiga topshirilgan boshlab ______________ oy etib 

belgilanadi. Lizing muddati tugagach Lizing oluvchining ushbu Shartnomada ko‘zda tutilgan barcha majburiyatlari 

bajarishlganda LO ushbu Shartnomaning 8-bo‘limidagi shartlar asosida Lizing oluvchiga mulk qilib beriladi.  

1.6. LO ning Lizing oluvchiga yetkazib berish, uning ishga tushirish, (lozim bo‘lganda) tegishli davlat 

organlarida ro‘yxatdan o‘tkazish bilan bog‘liq barcha xarajatlar Lizing oluvchining zimmasiga yuklatiladi.  

 

2. LIZING OB’EKTINING BERILISHI TARTIBI 

2.1. LOni lizingga qabul qilish-topshirilishi ______________________________ hududida 

_________________________________________ manzilida amalga oshiriladi va LOni Lizing oluvchiga lizingga 

berilishini nazarda tutuvchi LOni lizingga qabul qilish-topshirish dalolatnomasi bilan rasmiylashtiriladi. 

2.2. Lizing oluvchi Lizing beruvchining vositachilik haqini to‘laganda (Shartnomaning 2-sonli ilovasi), LOni 

sug‘urta shartnomasini tuzganda va birinchi sug‘urta mukofotini to‘laganda (Shartnomaning 3-bo‘limi), shuningdek 

ta’minot taqdim etganda (Shartnomaning 12-bo‘limi) va LO Lizing beruvchi tomonidan Lizing oluvchining vakolatli 

vakiliga oldi-sotdi shartnomasida ko‘rsatilgan muddatlarda topshiriladi. 

2.3. LOni lizingga qabul qilish-topshirish dalolatnomasi Lizing oluvchi va Lizing beruvchi (uch tomonlama 

tuzilganda Sotuvchi qo‘shiladi) uchun bittadan, (ikkita/uchta) asl nusxada tuziladi va imzolanadi. Taraflar imzolagan 

qabul qilish-topshirish dalolatnomasi LOning butligini, kamchiliklar mavjud emasligini va uning texnik-iqtisodiy 

ko‘rsatkichlarga muvofiqligini tasdiqlaydi.  

2.4. LOni lizingga qabul qilish-topshirish dalolatnomasi imzolangan paytdan boshlab LOning tasodifan nobud 

bo‘lishi yoki tasodifan buzilishi xavfi, shuningdek LO bilan bog‘liq bo‘lgan boshqa barcha xavflar Lizing oluvchining 

zimmasiga o‘tadi.  

2.5. Agar Lizing oluvchi LOni Lizing beruvchi belgilagan muddatda qabul qilib olmasa, Shartnoma Lizing 

beruvchining tashabbusi bilan LOni qabul qilish muddati tugashi bilan bekor qilinishi mumkin. Bunda Lizing beruvchi 

LOni o‘z ixtiyoriga ko‘ra tasarruf etishi mumkin; Lizing oluvchi Lizing beruvchiga uning ko‘rgan zararlarining 

neustoyka bilan qoplanmagan qismida qoplab berishi lozim.  

2.6. (Ushbu band LO davlat ro‘yxatidan o‘tkazilishi lozim bo‘lganda kiritiladi) LO Lizing oluvchi tomonidan 

qabul qilingandan so‘ng uch bank kunidan ko‘p bo‘lmagan muddat ichida Taraflar birgalikda LOni tegishli davlat 

organlarida ro‘yxatdan o‘tkazadilar. Buning uchun Taraflar ro‘yxatdan o‘tkazuvchi organga ro‘yxatdan o‘tkazish 

ishlari uchun zarur bo‘lgan hujjatlarni taqdim etadilar.  

2.7. LOni tegishli davlat organidan ro‘yxatdan o‘tkazish bilan bog‘liq xarajatlar Lizing oluvchi zimmasiga 

yuklatiladi.  

 

3. LIZING OB’EKTINI SUG‘URTALASH 

3.1. Lizing oluvchi LOni qabul qilish-topshirish dololatnomasi imzolangan kundan boshlab 5 kun ichida o‘z 

hisobidan LOni Lizing beruvchi uchun maqbul sug‘urta kompaniyasida barcha ehtimoliy zarar turlaridan sug‘urtalashi 

va ushbu Shartnomada belgilangan butun lizing muddatiga sug‘urtalash to‘g‘risidagi shartnoma tuzish majburiyatini 

oladi. 

3.2.  LOning yo‘qolishi (nobud bo‘lishi), buzilishi, talon-taroj qilinishi, o‘g‘irlanishi, jiddiy yoki qisman 

shikastlanishi va muddatidan avval eskirishi xavfidan sug‘urtalaganda sug‘urta puli miqdori LO qiymatidan kam 

bo‘lmasligi lozim.  

3.3. Sug‘urta shartnomasida ko‘zda tutilgan sug‘urta hodisasi yuzaga kelganda Lizing oluvchi Lizing 

beruvchini shu haqda zudlik bilan yozma ravishda xabardor qilishi lozim. Lizing oluvchi keyinchalik kelib chiqishi 

mumkin bo‘lgan zararlarning oldini olishning va/yoki kamaytirishning barcha choralarini ko‘rishi, shuningdek 

sug‘urtalovchi sug‘urta tovonini to‘lashi uchun zarur bo‘lgan barcha harakatlarni amalga oshirishi shart.  

3.4. Agar Lizing oluvchi LOdan foydalanishning birinchi yoki keyingi yillarida sug‘urtalash mukofotini 

to‘lamasa, Lizing beruvchi:  

3.4.1. Ushbu Shartnomani mudatidan avval bekor qilib, Lizing oluvchidan neustoyka va zararni undirgan holda 

LOni talab qilib olish;  

3.4.2. O‘z hisobidan sug‘urta mukofotini to‘lab, Lizing oluvchidan Lizing beruvchi belgilagan muddat ichida 

sug‘urta mukofoti miqdorini qoplab berishni va Lizing beruvchi tomonidan to‘langan sug‘urta mukofotining 20 % 

(yigirma foizi) miqdorida neustoyka  to‘lashni talab qilish huquqiga ega. 

3.5. Lizing oluvchining LO shikastlangan holda sug‘urtala shartnomasi bo‘yicha olgan pul mablag‘larining 

LOni tiklash uchun yetarli bo‘lmasligi uni LOni to‘liq tiklash majburiyatidan ozod etmaydi. 

 

4. BUXGALTERLIK HISOBI VA AMORTIZATSIYA HISOBLANISHI 

4.1. LO Lizing oluvchining balansida hisobga olinadi. LO eskirishini aniqlash va hisoblashda Lizing oluvchi 

o‘z ixtiyoriga ko‘ra O‘zbekiston Respublikasining amaldagi qonunchiligiga muvofiq  amortizatsiya usulini qo‘llaydi. 

 

5. TARAFLARNING LIZING OB’EKTIGA NISBATAN HUQUQLARI 

5.1. Lizing oluvchiga berilgan LOga mulk huquqi Lizing beruvchiga tegishlidir. Lizing beruvchi LOga mulk 

huquqini ushbu Shartnomaning butun amal qilish muddati davomida Shartnomaning shartlariga muvofiq LOga mulk 

huquqi Lizing oluvchiga o‘tguncha saqlab qoladi. 

5.2. Lizing beruvchi Lizing oluvchini xabardor etgan holda ushbu Shartnoma bo‘yicha o‘z huquqlarini 

uchinchi shaxslarga to‘liq yoki qisman o‘tkazishi mumkin. LOga bo‘lgan mulk huquqining boshqa shaxsga o‘tishi 

ushbu Shartnomani bekor qilish uchun asos bo‘lmaydi.  

5.3. Lizing oluvchi butun Lizing muddati davomida LOga egalik qilish va undan foydalanish huquqiga ega 

bo‘ladi. Lizing oluvchi LOni begonalashtirish, ijaraga yoki foydalanishga berish, garov sifatida foydalanish, xo‘jalik 

jamiyatlari va shirkatlarning ustav fondiga hissa (ulush) sifatida yoki oddiy shirkat (birgalikdagi faoliyat) 

ishtirokchisining ulushi sifatida kiritish, boshqacha tarzda begonalashtirish, o‘zgartirish, qayta jihozlash, yangilash 

yoki yo‘q qilish, shuningdek o‘zining ushbu Shartnoma bo‘yicha huquq, majburiyatlarini Lizing beruvchining yozma 

roziligisiz uchinchi shaxslarga o‘tkazishga haqli emas. 

5.4. Lizing oluvchi bankrot bo‘lgan, uning mol-mulki xatlangan yoki musodara qilingan taqdirda, lizing ob’ekti 

Lizing oluvchining umumiy mol-mulkidan ajratiladi va Lizing beruvchiga  qaytarilishi lozim, Lizing beruvchi lizig 

ob’ektini o‘z xohishiga ko‘ra tasarruf etishi mumkin. Bunda Lizing oluvchi Lizing beruvchiga Shartnomada olinishi 

nazarda tutilgan lizingning qolgan muddati uchun barcha lizing va boshqa to‘lovlar (shu jumladan sug‘urta mukofoti) 

miqdorini, shuningdek Lizing oluvchi zimmasida bo‘lgan, ammo bajarilmagan LOni joriy va mukammal ta’mirlash 

majburiyati qiymatini o‘z ichiga olgan zararlarni qoplab berishi lozim.  

 

6. LIZING OB’EKTIDAN FOYDALANISH. NAZORAT HUQUQI 

6.1. Lizing oluvchi LOni soz holatida saqlashi va o‘z hisobidan uning joriy va mukammal ta’mirlashi, 

shuningdek LOni ishlatish, unga texnik xizmat ko‘rsatish, egalik qilish va foydalanish bilan bog‘liq bo‘lgan barcha 

xarajatlarni o‘z zimmasiga olishi shart.   

6.2. Lizing oluvchi Lizing beruvchining yozma roziligisiz LOni konstruktiv o‘zgartirish va takomillashtirishga 

haqli emas. Ushbu talab LOni ishlab chiqargan zavodning ko‘rsatma va tavsiyalariga zid bo‘lmagan LOdan 

foydalanish sharoitlarini yaxshilaydigan, oson ajratiladigan qo‘shimcha moslamalar, asboblar va aksessuarlarning 

o‘rnatilishiga tadbiq etilmaydi. 

6.3. Lizing oluvchi ushbu Shartnoma amalda bo‘lgan davrda LOning biror-bir detalini va/yoki tugunlarini 

almashtirgan holda ular mazkur LOning ajralmas qismiga aylanadi va Lizing beruvchining mulkiga o‘tadi. Shartnoma 

bekor qilinganda Lizing oluvchi amalga oshirgan ajratib bo‘lmaydigan yaxshilashlar qiymati Lizing beruvchi 

tomonidan qoplab berilmaydi.  

6.4. Lizing oluvchi Lizing beruvchining talabiga ko‘ra butun lizing muddati davomida Lizing beruvchiga o‘z 

moliyaviy ahvoli to‘g‘risida, shuningdek o‘zining uchinchi shaxslar bilan munsabatlarining LOga daxldor bo‘lgan 

qismi to‘g‘risida ma’lumot berishi shart. Lizing oluvchi Lizing beruvchiga uning talabiga ko‘ra istalgan paytda o‘z 

iqtisodiy ahvoli, lizing to‘lovlarini to‘lash istiqbollari to‘g‘risida, shuningdek LOga egalik qilish va foydalanish bilan 

bevosita yoki bilvosita bog‘liq bo‘lgan boshqa har qanday ma’lumotlarni taqdim etishi shart. Lizing oluvchi Lizing 

beruvchiga talab etiladigan ma’lumotni tegishli so‘rov olingan paytdan boshlab 3 (uch) kalendar kuni ichida taqdim 

etish majburiyatini oladi.  

6.5. Lizing beruvchi oldindan Lizing oluvchini xabardor qilgan holda LOning haqiqatda mavjudligini, holatini, 

foydalanish va saqlanish sharoitlarini tekshirish, Lizing oluvchida mavjud bo‘lgan LOga oid hujjatllar bilan 

tanishishga haqli. Lizing oluvchi Lizing beruvchining so‘roviga ko‘ra uni taxminiy ko‘zdan kechirish vaqtida LOning 

qaerda bo‘lishi to‘g‘risida xabardor qilishi shart. Tekshirish maqsadida Lizing oluvchi Lizing beruvchiga kerak 

bo‘lgan, uning tomonidan Lizing oluvchining mazkur Shartnomaning shartlarini tegishlicha bajarishi ustidan nazorat 

qilish maqsadida yoki Lizing oluvchining mazkur Shartnoma bo‘yicha o‘z majburiyatlarini tegishli bajarishi 

imkoniyatini baholash maqsadida so‘ralgan har qanday haqqoniy ma’lumotni, buxgalterlik, moliyaviy va boshqa 

hujjatlarni yoki hisobotni taqdim etishi shart. Bunda Lizing oluvchi Lizing beruvchining vakolatli vakillarini o‘zining 

xizmat, ishlab chiqarish, ombor va boshqa xonalariga maqsadli tekshirishlar o‘tkazish va LO holatini baholash uchun 

kiritishni o‘z zimmasiga oladi.  

6.6. Lizing oluvchi o‘z tashabbusiga ko‘ra Lizing beruvchiga Lizing oluvchining mazkur Shartnoma bo‘yicha 

o‘z majburiyatlarini tegishlicha bajarishiga jiddiy ta’sir ko‘rsatadigan yoki xavf ostiga qo‘yadigan barcha holatlar 

to‘g‘risida zudlik bilan xabar berishi shart. Shu bilan birga, Lizing oluvchi quyidagi hujjatlarning o‘z muhri bilan 

tasdiqlangan nusxalarini qabul qilinishi (imzolanishi, tasdiqlanishi, chiqarilishi) bilan 3 ish kuni ichida taqdim etishni 

o‘z zimmasiga oladi:  

- rahbari va bosh hisobchisini tayinlash to‘g‘risida buyruqlar, qarorlar; 

- pochta va yuridik manzilining o‘zgarishi, shuningdek nomining o‘zgarishi to‘g‘risidagi ma’lumot; 

- Lizing oluvchining yakunlangan va soliq idoralariga taqdim etilgan buxgalterlik balansi, ilovalari bilan 

(Lizing oluvchi tomonidan tasdiqlangan holda); 

- qayta tashkil etish yoki tugatish to‘g‘risida, shuningdek o‘z manzilini yoki nomini o‘zgartirish to‘g‘risida 

qarorlar; 

- yirik bitim bo‘lgan shartnomalar va kelishuvlar; 

- manfaatdor shaxslar bilan bitim va/yoki o‘zaro bog‘liq bir necha bitimlarni tuzish to‘g‘risidagi shartnomalar 

va kelishuvlar. 

6.7. Shartnomaning amal qilish muddati davomida Lizing oluvchi Lizing beruvchining roziligisiz uchinchi 

tomon bilan bajarilishi ushbu Shartnomaning shartlariga zid kelishi yoki Lizing oluvchining ushbu Shartnoma 

bo‘yicha majburiyatlarining lozim darajada bajarilishiga xavf solishi mumkin har qanday kelishuvlarga kirishga haqli 

emas.  

 

7. LIZING OB’EKTINING YO‘QOLIShI YOKI ShIKASTLANISHI 

7.1. LO yo‘qolganda (nobud bo‘lishi, yo‘q qilinishi, talon-taroj qilinishi, o‘g‘irlanishi, jiddiy yoki 

tiklanmaydigan darajada shikastlanishi) Lizing oluvchi 30 kalendar kuni ichida Lizing beruvchiga ushbu shartnoma 

bo‘yicha Lizing beruvchiga to‘lanishi lozim bo‘lgan lizing to‘lovlari miqdori hamda LO yo‘qolishi paytigacha amalga 

oshirilgan to‘lovlar miqdori o‘rtasidagi farqni to‘lashi lozim. Lizing oluvchi LO yo‘qolgan paytidan boshlab 30 kun 

ichida ushbu summani to‘lamagan taqdirda u har bir kechiktirilgan kun uchun kechiktirilgan to‘lov summasining 0,4 

foizi miqdorida, ammo kechiktirilgan to‘lov summasining  

50 foizidan ortiq bo‘lmagan miqdorida penya to‘laydi.  

7.2. Agar LOning yo‘qolishi (nobud bo‘lishi, yo‘q qilinishi,talon-taroj qilinishi, o‘g‘irlanishi, jiddiy yoki 

tiklanmaydigan darajada shikastlanishi) munosabati bilan Lizing beruvchi tomonidan sug‘urta tovoni olingan bo‘lsa, 

Lizing oluvchi tomonidan ushbu Shartnomaning 7.1-bandiga muvofiq to‘lashi lozim bo‘lgan to‘lovlari miqdori 

to‘langan sug‘urta tovoni miqdoriga kamaytiriladi.  

7.3. LO shikastlanganda Lizing oluvchi sug‘urta tovoni olinganligidan qat’i nazar o‘z hisobidan LOni bevosita 

shikastlanishdan oldingi holatdagidek, undan keyinchalik foydalanish imkon beruvchi holatga keltirib, ta’mirlashi 

(tiklashi) lozim.  

 

8. LIZING OB’EKTIGA MULK HUQUQINING LIZING OLUVCHIGA O‘TISHI 

8.1. Ushbu Shartnomaning 1.1-bandi bilan belgilangan lizing muddati tugaganda, Lizing oluvchi tomonidan 

barcha lizing to‘lovlari va boshqa to‘lovlar, jumladan Lizing beruvchining ehtimoliy zararlari hamda lizing 

to‘lovlarining o‘tkazib yuborilishi va Lizing oluvchining mazkur Shartnoma bo‘yicha majburiyatlarini buziganligi 

uchun neustoykalar to‘langanda LO Lizing oluvchining mulkiga o‘tadi. Mulk huquqining o‘tishi LOni mulk qilib 

qabul qilish-topshirish dalolatnomasi bilan rasmiylashtiriladi.  

8.2. LOni mulk qilib qabul qilish-topshirish dalolatnomasi Taraflarning vakolatli vakillari tomonidan har bir 

Taraf uchun bitta nusxadan, ikkita asl nusxada tuziladi va imzolanadi.  

8.3. Quyidagi hollarda LOga mulk huquqi Lizing oluvchiga ushbu Shartnomaning amal qilish muddati 

tugaguncha o‘tishi mumkin: 

8.3.1. Lizing muddatining tugashiga 1 yildan kam vaqt qolganda; 

8.3.2. Lizing oluvchi mulk huquqi o‘tishi paytiga kelib quyidagilarni to‘laganda:  

- lizing muddatining o‘tgan davri uchun lizing to‘lovlari summasi; 

- lizing to‘lovlari jadvaliga muvofiq Lizing muddatining qolgan davri uchun asosiy qarz miqdori (Shartnomaga 

3-ilova); 

- Lizing beruvchining keyingi 12 oy ichidagi daromadi; 

- shuningdek Lizing oluvchining ushbu Shartnoma bo‘yicha majburiyatlarini buzishi oqibatida to‘lanishi lozim 

bo‘lgan neustoyka va Lizing beruvchiga yetkaziladigan zararlar miqdori. 

8.3.3. Lizing oluvchi o‘zining LOga mulk huquqini muddatidan ilgari olish niyati haqida Lizing beruvchini 

kamida 3 oy oldin yozma ravishda ogohlantiradi. 

Lizing oluvchi tomonidan yuqorida ko‘rsatib o‘tilgan shartlar bajarilganda Taraflar o‘rtasida ushbu Shartnoma 

bo‘yicha o‘zaro hisob-kitoblarni solishtirish dalolatnomasi tuziladi va LO ni Lizing oluvchiga mulk qilib qabul qilish-

topshirish dalolatnomasi imzolanadi.  

 

9. LIZING TO‘LOVLARI VA XISOB-KITOBLAR TARTIBI 

9.1. Lizing oluvchi Lizing beruvchiga to‘lashi kerak bo‘lgan lizing to‘lovlari ushbu Shartnomaga ilova qilingan 

va uning ajralmas qismi hisoblangan Lizing to‘lovlarining jadvali (3-sonli Ilova) bilan belgilanadi, hamda LOdan 

foydalanishning turi, darajasi va intensivligidan qat’i nazar butun Lizing muddati uchun Shartnomaning 1.5-bandiga 

muvofiq ______________(______________________) so‘mni tashkil etadi.  

9.2. Bunda Lizing muddati boshlanishining _____ (________________) oyiga imtiyozli davr belgilanib, 

mazkur davr mobaynida Lizing oluvchi tomonidan faqat Lizing beruvchining daromadi va LOni sug‘urtalash 

xarajatlari to‘lanadi. 

9.3. Ushbu Shartnoma imzolangan vaqtdan boshlab 10 (o‘n) bank kuni ichida Lizing oluvchi Lizing 

beruvchining hisob raqamiga LOning umumiy qiymatidan _________ (___________________) % miqdorida Lizing 

beruvchining vositachilik haqini o‘tkazadi (2-sonli Ilova). 

9.4. Lizing to‘lovlari Lizing oluvchi tomonidan lizing davrlari va amalga oshiriladigan to‘lovlar miqdori 

ko‘rsatilgan Lizing to‘lovlari jadvaliga (ushbu Shartnomaga 3-sonli Ilova) muvofiq to‘lanadi.  

9.5. Lizing to‘lovini amalga oshirish sanasi bo‘lib Lizing oluvchidan Lizing beruvchining hisob raqamiga pul 

mablag‘larining kelib tushgan sana hisoblanadi.  

9.6. O‘zbekiston Respublikasi qonunchiligiga Shartnoma bo‘yicha lizing to‘lovlarining oshishiga olib kelishi 

mumkin bo‘lgan o‘zgartirishlar kiritilganda Taraflar bunday o‘zgartirishlar e’lon qilingandan boshlab 30 kalendar 

kuni ichida Lizing to‘lovlarining yangi jadvalini kelishib, tasdiqlashi lozim.  

 

10. SHARTNOMANING MUDDATIDAN AVVAL BEKOR QILINISHI 

10.1. Ushbu Shartnoma amal qilish muddati tugashidan avval Taraflarning kelishuviga ko‘ra, shuningdek, 

O‘zbekiston Respublikasining qonunchiligi bilan belgilangan hollarda bekor qilinishi mumkin.  

10.2. Lizing oluvchi tomonidan shartnoma shartlari jiddiy ravishda buzilgan hollarda, Lizing beruvchi sudga 

murojaat etmasdan va Lizing oluvchining biror-bir zararlarni qoplab bermasdan mazkur shartnomani bir tomonlama 

bekor qilish huquqiga ega. Quyidagilar shartnoma shartlarining jiddiy ravishda buzilishi deb hisoblanadi: 

10.2.1. Agar Lizing oluvchi LOdan ushbu Shartnoma shartlarini buzib foydalanayotgan bo‘lsa, bu esa LO 

ahvolining jiddiy yomonlashuviga olib kelsa yoki olib kelishi mumkin bo‘lsa, yoxud Lizing oluvchining mazkur 

Shartnoma bo‘yicha majburiyatlarini bajarishiga salbiy ta’sir etsa yoki ta’sir etishi mumkin bo‘lsa; 

10.2.2. Agar Lizing oluvchi Lizing beruvchining bunday harakatlarni to‘xtatish haqidagi yozma 

ogohlantirishiga qaramay, LOdan ushbu Shartnomani tuzishda belgilangan maqsadlarga mos bo‘lmagan maqsadlarda 

foydalansa; 

10.2.3. Agar Lizing oluvchi Lizing beruvchining vositachilik haqini belgilangan muddatda to‘lamasa, 

shuningdek agar Lizing oluvchi Shartnoma bilan belgilangan to‘lov muddati o‘tganda Shartnoma bo‘yicha to‘lovlarni 

ikki va undan ortiq marta to‘lamagan bo‘lsa; 

10.2.4. Agar Lizing oluvchi ushbu Shartnomaning 2.5., 3.1., 3.4., 3.5, 5.3., 5.4., 6.2., 7.1., 7.3.-bandlarida 

ko‘rsatilgan majburiyatlarini bajarmasa yoki lozim darajada bajarmasa; 

10.2.5. Agar Lizing oluvchining faoliyati to‘xtatilgan bo‘lsa yoki Lizing oluvchining muddatida to‘lanmagan 

to‘lov hujjatlari hisobi yuritiladigan 2-son kartotekasi mavjud bo‘lsa, yoxud unga nisbatan bankrotlik, tugatish 

to‘g‘risida sud ishi qo‘zg‘atilgan bo‘lsa; 

10.2.6. Agar Lizing oluvchiga nisbatan sud ishi qo‘zg‘atilib, unga asosan Lizing oluvchining pul mablag‘lari 

va mulki xatlansa, unga taqiq solinsa yoki unga nisbatan da’vo ta’minlashning boshqa choralari qo‘llanilgan bo‘lsa; 

10.2.7. Ushbu Shartnomaning shartlariga ko‘ra tuzilishi kerak bo‘lgan sanadan 7 (yetti) kalendar kuni o‘tganda 

ham LOni sug‘urtalash shartnomasi mavjud bo‘lmaganda, yoki Lizing oluvchi LO sug‘urta shartnomasiga muvofiq 

sug‘urta mukofotini (sug‘urta badallarini) to‘lamaganda yoki o‘z vaqtida to‘lamaganda, yoki sug‘urta shartnomasi 

bo‘yicha Lizing beruvchiga yoki Lizing oluvchiga LOni sug‘urta tovoni to‘lanmaganda yoxud o‘z vaqtida 

to‘lanmaganda, bu esa barcha LOni tiklash mumkin bo‘lmasligiga olib kelsa; 

10.2.8. Lizing oluvchi tomonidan Lizing beruvchiga ushbu Shartnoma shartlari bo‘yicha taqim etilishi lozim 

bo‘lgan kundan 10 kun o‘tgandan keyin ham ta’minot taqdim etilmagan bo‘lsa.  

10.3. Shartnoma ushbu Shartnomaning 10.2-bandida ko‘rsatilgan sabablarga muvofiq bekor qilinganda, u 

Lizing oluvchi Shartnoma bekor qilinishi to‘g‘risidagi xatni olgan kunidan bekor qilingan deb hisoblanadi.  

10.4. Shartnoma 10.2-bandda ko‘rsatilgan sabablarga ko‘ra bekor qilinganda, shuningdek Shartnomada yoki 

qonunchilikda ko‘rsatilgan istalgan boshqa asosga ko‘ra muddatidan avval bekor qilinganda (to‘xtatilganda) Lizing 

oluvchi quyidagilarni o‘z zimmasiga oladi:  

10.4.1. Lizing oluvchiga Shartnoma bekor qilinganligi (to‘xtatilganligi) haqida ma’lum bo‘lganidan so‘ng 

qisqa muddat ichida, lekin har qanday holatda ham mazkur paytdan boshlab kechi bilan 7 (yetti) kalendar kuni ichida 

Lizing beruvchiga LOni qaytarib berilishi, bunda LO eskirishi me’yorlarini hisobga olgan holda Lizing oluvchiga 

topshirilgan holatida qaytarib berish;  

10.4.2. Lizing beruvchiga LO haqiqatda qaytarib berilishi paytigacha barcha lizing to‘lovlarini, shuningdek 

lizing to‘lovlarining kechiktirilganligi uchun ehtimoliy neustoykani, agarda Shartnoma Taraflar o‘rtasida LOni 

lizingga qabul qilish-topshirish dalolatnomasi imzolangunga qadar bekor qilingan bo‘lsa – Lizing beruvchiga Lizing 

boshlanishi sanasidan Shartnomani bekor qilish sanasigacha foiz summasini to‘lash;  

10.4.3. LO ta’mirga muhtoj bo‘lsa, Lizing beruvchiga amalga oshirilmagan, lekin Lizing oluvchining 

majburiyatlariga kirgan ta’mir qiymatini to‘lash. 

10.5. Lizing beruvchi o‘z ixtiyoriga ko‘ra 10.4-bandda ko‘zda tutilgan Shartnoma bekor qilinishi oqibatlarini 

qo‘llash o‘rniga:  

10.5.1. Lizing oluvchidan talabnomada belgilangan muddat ichida butun lizing muddati uchun belgilangan 

lizing to‘lovlarini va boshqa to‘lanishi lozim bo‘lgan to‘lovlarni, shuningdek lizing va boshqa to‘lovlarni 

kechiktirganlik uchun ehtimoliy neustoykani (ushbu Shartnoma bilan belgilangan jarimalar va penya mablag‘lari) 

to‘liq miqdorda to‘lashni talab qilish;   

10.5.2. Ta’minot ob’ekti hisobidan to‘lanmagan butun lizing muddati uchun to‘lanmagan lizing to‘lovlarini va 

boshqa to‘lanishi lozim bo‘lgan to‘lovlarni, shuningdek lizing va boshqa to‘lovlarni kechiktirilganlik uchun ehtimoliy 

neustoykani (mazkur Shartnoma bilan belgilangan jarimalar va penya mablag‘lari) undirish. 

Yuqoridagi to‘lovlar/undirishlar to‘liq miqdorda amalga oshirilganda va Lizing beruvchining yozma tasdig‘i 

bilan LO Lizing oluvchining mulkiga o‘tadi.  

10.6. Shartnoma Lizing oluvchining shartnoma bo‘yicha o‘z majburiyatlarini buzganligi sabali bekor 

qilinganda Shartnoma bo‘yicha amalga oshirilgan to‘lovlar qaytarilmaydi.  

 

11. LIZING OB’EKTINI QAYTARISHNING ShARTLARI VA TARTIBI 

11.1. Lizing oluvchi o‘zining ushbu Shartnomaning 3.1., 3.4., 5.3., 5.4., 6.2., 9.4.-bandlarida ko‘rsatilgan 

majburiyatlarini bajarmaganda yoki Taraflar o‘rtasidagi boshqa kelishuvlarga asosan, shuningdek O‘zbekiston 

Respublikasi qonunchilikda ko‘zda tutilgan boshqa hollarda Lizing beruvchining talabiga ko‘ra Lizing oluvchi LOni 

Lizing beruvchiga qaytarishi lozim. 

11.2. Lizing oluvchi Lizing beruvchining LOni qaytarish to‘g‘risidagi talabnomasini olishi bilan Lizing oluvchi 

Lizing beruvchining tanloviga ko‘ra yoki LOning amalda bo‘lgan joyida uni Lizing beruvchining vakillariga 

topshirish orqali darhol LOni qaytarishi, yoki Lizing beruvchining talabnomasida boshqa manzil ko‘rsatilmagan 

bo‘lsa, talabnoma olinganidan keyin uch kalendar kuni ichida LOni Lizing beruvchining mazkur Shartnomada 

ko‘rsatilgan manziliga yetkazish. LO ni qaytarish Taraflar imzolagan qaytarish dalolatnomasi bilan rasmiylashtiriladi.  

11.3. LOni Lizing oluvchining egaligidan talab qilib olishning tartibi va asoslari O‘zbekiston Respublikasi 

qonunchiligining normalari va ushbu Shartnoma shartlari bilan belgilanadi. Lizing oluvchi ushbu Shartnomaning 2.5., 

3.1., 3.4., 3.5., 5.3., 5.4., 6.2., 7.1., 7.3., 9.4.-bandlarida ko‘rsatilgan shartlarni bajarmagan hollarda Lizing beruvchi 

notariusning ijro xatiga asosan notarial tartibda Lizing oluvchidan LOni so‘zsiz talab qilib olish huquqiga ega.  

11.4. LO qaytarilgan yoki talab qilib olinganda uni Lizing beruvchining saqlash joyigacha ko‘chirish (olib 

borish) Lizing oluvchi hisobidan amalga oshiriladi, LO Lizing beruvchining aybli harakatlari tufayli qaytarilgan hollar 

bundan mustasno. 

11.5. LOni qaytarish yoki talab qilib olish Lizing oluvchini Shartnoma bo‘yicha majburiyatlarini, shu jumladan 

muddati o‘tgan va/yoki to‘lanmagan lizing to‘lovlarini to‘lash, neustoykani (jarima, penya) to‘lash, LOga hamda 

Lizing beruvchiga yetkazilgan zararlarni qoplash majburiyatlarini to‘liq hajmda bajarish majburiyatidan ozod 

etmaydi. Bunda haqiqatda Lizing beruvchiga kelib tushgan va lizing to‘lovlari va/yoki Lizing oluvchining mazkur 

Shartnoma bo‘yicha boshqa pul majburiyatlarini qoplash deb hisobga olingan to‘lovlar qaytarilmaydi va o‘zaro 

hisobga olinmaydi. 

11.6. Qaytarilgan yoki talab qilib olingan LO holatining muvofiqligini baholash uchun Lizing beruvchining 

ixtiyoriga ko‘ra mustaqil baholovchi (keyinchalik-Baholovchi) jalb etiladi va LO erkin bozorda darhol sotilishi 

mumkin bo‘lgan narx (keyinchalik-LOning narxi) aniqlanadi. Baholovchi Lizing beruvchi tomonidan mustaqil, bir 

tomonlama tartibda tanlanadi.  

11.7. Baholovchining xizmat haqini to‘lash bilan bog‘liq xarajatlar Lizing oluvchiga yuklatiladi.  

 

12. LIZING SHARTNOMASI BO‘YIChA TA’MINOT  

12.1. Lizing oluvchining ushbu Shartnoma bo‘yicha majburiyatlarining lozim darajada bajarishi 

_____________________________________________________________________________________________

___________________________________________________________________ bilan ta’minlanishi lozim. 

12.2. Ta’minot qiymati ushbu Shartnomada belgilangan asosiy qarz summasi (LO qiymati va Lizing 

beruvchining xarajatlari), shuningdek shartnomaning amal qilish davri davomida Lizing oluvchi yoki Garovga 

qo‘yuvchining aybi bilan yuzaga kelishi mumkin bo‘lgan sud xarajatlari va Lizing beruvchining boshqa zararlarining 

kamida 45 %ni tashkil etadi.  

 

13. TOMONLARNING JAVOBGARLIGI 

13.1. Lizing beruvchi Sotuvchi tomonidan LO yetkazib berilmasligi, to‘liq yetkazib berilmasligi yoki kech 

yetkazib berilishi uchun javobgar bo‘lmaydi, ushbu majburiyatlarning buzilishiga Lizing beruvchining LO 

qiymatining to‘lash muddatlarini buzishda ifodalangan aybli harakatlari sabab bo‘lgan hollardan bundan mustasno.  

13.2. Lizing beruvchi LOning kamchiliklari uchun, shuningdek LOning Lizing oluvining manfaatlariga mos 

kelmasligi uchun javobgar bo‘lmaydi. Olingan LOning sifati, butligi  yuzasidan barcha e’tirozlar Lizing oluvchi 

tomonidan bevosita Sotuvchiga taqdim qilinadi.  

13.3. Lizing oluvchi LOni saqlash va/yoki undan foysdalanish davomida uchinchi shaxslarga, mol-mulkka 

yoki atrof muhitga yetkazilgan har qanday zararlar yoki shikastlar yuzasidan Lizing beruvchiga qo‘yilishi mumkin 

bo‘lgan barcha talablar va da’volar bo‘yicha javobgar bo‘ladi, qonunchilikka muvofiq bunday zarar va shikastlanish 

uchun Sotuvchi aybdor bo‘lgan hollar bundan mustasno. Bunda u uchinchi shaxslarning Lizing beruvchiga qo‘ygan 

va qonuniy kuchga kirgan sud hujjati bilan qondirilgan da’vo talablari va sud xarajatlarining har qanday miqdorini 

darhol to‘lashni zimmasiga oladi; aks holda Lizing beruvchi Lizing oluvchidan mazkur mablag‘ni regress tartibda, 

sud qaroriga asosan to‘langan mablag‘ga qo‘shimcha ravishda to‘langan summaning 50 % miqdorida jarima undirish 

huquqiga ega.  

13.4. Lizing oluvchi Lizing to‘lovlari jadvali (3-sonli Ilova) bo‘yicha to‘lovlarni kechiktirganda, Lizing 

oluvchi Lizing beruvchiga muddati o‘tgan to‘lovning kechiktirilgan har bir kuni uchun kechiktirilgan qarzdorlikning 

0,4 foizi miqdorida, lekin to‘lanmagan mablag‘ning 50 foizidan ortiq bo‘lmagan miqdorida penyani to‘laydi.  

13.5. Lizing oluvchi LO haqiqatda olingan paytidan boshlab uning nobud bo‘lishi yoki shikastlanishining 

barcha xavflarini o‘z zimmasiga oladi (bu yerda xavf deganda, zarar bartaraf etilishi mumkinligidan qat’i nazar, 

uchinchi shaxslarning harakatlari, o‘g‘irlik, LOning muddatidan ilgari eskirishi, shikastlanishi va jiddiy buzilishi bilan 

bog‘liq barcha xavflar tushuniladi) va Lizing beruvchi oldida Lizing to‘lovlari jadvali (3-sonli Ilova) bo‘yicha lizing 

to‘lovlarining qolgan summasi miqdorida javobgar bo‘ladi. Bundan tashqari, LOning yo‘qolishi Lizing oluvchining 

ushbu Shartnoma bo‘yicha o‘z majburiyatlarini bajarmasligi yoki lozim darajada bajarmasligi oqibatida yuz bergan 

bo‘lsa, u to‘lanmagan lizing to‘lovlarini to‘lashdan tashqari LO qiymatining 20 % miqdorida jarima to‘laydi.  

13.6. Lizing oluvchi mazkur Shartnomaning shartlariga ko‘ra LOni qaytarib berishi lozim bo‘lib, LOni, 

shuningdek uning belgilari va tegishli hujjatlarini o‘z vaqtida qaytarmaganda, Lizing oluvchi Lizing beruvchiga LO 

qaytarishni kechiktirgan har bir kalendar kuni uchun LO qiymatidan 0,5 % miqdorida penya to‘laydi.  

 

14. NIZOLARNI  HAL  QILISH TARTIBI 

14.1. Taraflar ushbu shartnoma yuzasidan kelib chiqadigan kelishmovchilik va nizolarni muzokaralar orqali 

hal qilish choralarini ko‘radilar.  

14.2. O‘zaro kelishuvga erishilmagan nizolar O‘zbekiston Respublikasining amaldagi qonun hujjatlariga 

muvofiq tegishlilik bo‘yicha sud tomonidan ko‘rib chiqiladi. 

 

15. ShARTNOMANING BOSHQA  ShARTLARI 

15.1. Lizing beruvi o‘zining “Contact center” operatorlari orqali Lizing oluvchining mobil telefoniga lizing 

to‘lovi jadvaliga muvofiq to‘lovlar yaqinlashayotganligi haqida Lizing oluvchini  

10 kun oldin SMS yuborish orqali xabardor qilish huquqiga ega. 

15.2. Lizing oluvchi mazkur shartnomada belgilangan muddatlarda lizing to‘lovlarini to‘lanmagan hollarda, 

Lizing beruvchi o‘zining “Contact center” operatorlari orqali Lizing oluvchining mobil telefoniga SMS eslatmalar 

yuboradi. Shuningdek, Lizing oluvchi  bilan shaxsan muloqat olib borgan holda to‘lovlar belgilangan muddatlarda 

amalga oshirilishi lozimligi haqida, hamda aks holda Lizing oluvchiga nisbatan qonuniy choralar ko‘rilishi 

mumkinligi to‘g‘risida tushuntirish ishlarini amalga oshiradi, shuningdek shu mazmunda SMS xabarlar yuboradi. 

15.3. Lizing oluvchi Lizing beruvchining “Contact center” operatorlari qo‘ng‘iroqlariga xushmuomalalik 

bilan javob berishi va muloqatda bo‘lish hamda SMS xabarlarini ijobiy qabul qilishi lozim.  

15.4. Lizing oluvchi o‘zining telefon raqami o‘zgargan hollarda, zudlik bilan Lizing beruvchini xabardor 

qiladi. Bunda, telefon raqami o‘zgargan kundan boshlab ikki ish kunida Lizing beruvchining “Contact center” 

operatorlari orqali Lizing beruvchini xabardor qilishi lozim. 

 

16. YAKUNIY QOIDALAR 

16.1. Taraflarning kelishuvi bilan ushbu Shartnomaga o‘zgartirish va qo‘shimchalar kiritilishi mumkin. 

  16.2. Ushbu Shartnoma taraflar vakillari tomonidan imzolangan paytidan boshlab kuchga kiradi va 

taraflarning ushbu shartnoma yuzasidan kelib chiqadigan majburiyatlari to‘liq bajarilguniga qadar amalda bo‘ladi. 

 16.3. Ushbu Shartnoma bir xil yuridik kuchga ega bo‘lgan ikki nusxada tuzilgan bo‘lib, taraflarda bir 

nusxadan saqlanadi. 

  Ilovalar: 

 1-sonli ilova – LO tasnifi 

 2-sonli ilova – lizing beruvchining vositachilik haqini to‘lash jadvali  

  3-sonli ilova – Lizing to‘lovlari jadvali  

   

17. TOMONLARNING MANZILLARI,  BANK  REKVIZITLARI  VA  IMZOLARI: 

 

Lizing beruvchi: 

 

 

 

Boshqaruvchi 

____________________ 

(imzo) 

Lizing oluvchi: 

 

 

Direktor 

____________________ 

(imzo) 

 

  



8 

 

 

 

20__ yilda “___” ________ da 

_______________ orasida tuzilgan  

____-sonli Shartnomaga 

1-sonli Ilova 

 

TASNIF 

 

LO markasi Butlanish Birl. Miqdori Narxi Qiymati  

     

     

 

 

LO umumiy qiymati ________________________________________ so‘mni tashkil qiladi 

 

 

TOMONLARNING MANZILLARI,  BANK  REKVIZITLARI  VA  IMZOLARI: 

 

Lizing beruvchi: 

 

 

 

Boshqaruvchi 

____________________ 

(imzo) 

Lizing oluvchi: 

 

 

 

Direktor 

____________________ 

(imzo) 

20 _ yilda “___” ________ da ______________ orasida tuzilgan ____-

sonli Shartnomaga 

2-sonli Ilova 

 

LIZING  BERUVCHINING  VOSITACHILIK  HAQINI TO‘LASH  JADVALI 

 

Nomlanishi 

LO umumiy 

qiymatidan % 

hisobida 

Qiymati 

Lizing kompaniyasining vositachilik haqi 0,5%  

 

JAMI: 

Lizing beruvchining vositachilik haqi ____________ 

                                                              (____________________________________) so‘m. 

 

TOMONLARNING MANZILLARI,  BANK  REKVIZITLARI  VA  IMZOLARI: 

 

Lizing beruvchi: 

 

 

 

Boshqaruvchi 

____________________ 

(imzo) 

Lizing oluvchi: 

 

 

 

Direktor 

____________________ 

(imzo) 

20    yilda “___” ________ da  

tuzilgan ____-sonli Shartnomaga 

3-sonli Ilova 

 

 

LIZING  TO‘LOVLARI JADVALI 

Lizing boshlanish 

paytidan boshlab 

foydalanish oylari 

Asosiy qarz (LO qiymati 

va Lizing beruvchining 

harajatlari) 

Lizing stavkasi 

(O‘R so‘mlarida) 

Lizing to‘lovining 

miqdori (O‘R 

so‘mlarida) 

1-nchi 0,00 0,00 0,00 

2-nchi 0,00 0,00 0,00 

3-nchi 0,00 0,00 0,00 

4-nchi 0,00 0,00 0,00 

5-nchi 0,00 0,00 0,00 

6-nchi 0,00 0,00 0,00 

7-nchi 0,00 0,00 0,00 

8-nchi 0,00 0,00 0,00 

9-nchi 0,00 0,00 0,00 

10-nchi 0,00 0,00 0,00 

11-nchi 0,00 0,00 0,00 

12-nchi 0,00 0,00 0,00 

13-nchi 0,00 0,00 0,00 

14-nchi 0,00 0,00 0,00 

15-nchi 0,00 0,00 0,00 

16-nchi 0,00 0,00 0,00 

17-nchi 0,00 0,00 0,00 

18-nchi 0,00 0,00 0,00 

19-nchi 0,00 0,00 0,00 

20-nchi 0,00 0,00 0,00 

21-nchi 0,00 0,00 0,00 

22-nchi 0,00 0,00 0,00 

23-nchi 0,00 0,00 0,00 

24-nchi 0,00 0,00 0,00 

JAMI:    

 

JAMI: 

Lizing to‘lovlarining qiymati  _________ 

(__________________________________________________________) so‘m. 

 

TOMONLARNING MANZILLARI,  BANK  REKVIZITLARI  VA  IMZOLARI: 

 

Lizing beruvchi: 

 

 

Boshqaruvchi 

____________________ 

(imzo) 

Lizing oluvchi: 

 

 

Direktor 

____________________ 

(imzo) 

 

 

 

 

 


